
I - ARABAKO BATZAR NAGUSIAK ETA ARABAKO LURRALDE 
HISTORIKOAREN FORU ADMINISTRAZIOA

Arabako Foru Aldundia

NEKAZARITZA SAILA

Foru Gobernu Kontseiluaren 12/2017 Foru Dekretua, martxoaren 14koa, zeinaren bidez onesten 
baitira lurralde historiko honetako nekazaritza ustiategiei beren osasun arriskuak estaltzen 
dituzten abeltzaintza aseguruak kontratatzen laguntzeko dirulaguntzak arautzen dituzten 
oinarriak eta laguntza horien 2017rako deialdia, eta aldatzen baita ekainaren 16ko 37/2015 
Foru Dekretua

Nahitaez egindako identifikazio eta kontrol ofizialeko osasun jarduketen ondorioz izandako 
galera ekonomikoak arintzeko, Diputatuen Kontseiluak, ekainaren 16an, onarpena eman zion 
37/2015 Foru Dekretuari, zeinak nahitaez egindako identifikazio eta kontrol ofizialeko osasun 
jarduerak direla-eta izandako galera ekonomikoengatik kalteordainak arautzen dituen.

Abeltzaintza sektoreko osasun arazoiei modu oso batean irtenbidea emateko, egokitzat jo da 
diruz laguntzea ustiategietako osasun arriskuak estaltzen dituzten aseguru polizen kontratazioa, 
batez ere, ustiategia hustu behar izateagatik eta lortu gabeko irabaziengatiko galerak estaltzen 
dituzten polizena.

Ikusirik aginduzko txostenak, eta haien ondorioz, Nekazaritzako foru diputatuak proposatu 
eta Foru Gobernuaren Kontseiluak gaur bertan egindako bilkuran aztertu ondoren,

XEDATZEN DUT

Lehenengoa. Onartzea Arabako Lurralde Historikoan produkzio ildo jakin bat duten 
abeltzaintzako ustiategiek Agrosegurosekin abeltzaintzako aseguru polizak kontratatzeko 
laguntzetarako oinarri arautzaileak; Foru Dekretu honen eranskinean daude jasota.

Bigarrena. Onartzea, 2017. urterako, dirulaguntza hauetarako deialdia, honako ezaugarri 
hauekin:

— Kreditu erreserba: 75.000,00 euro, Arabako Foru Aldundiaren 2017ko gastuen aurrekon-
tuaren “Abeltzaintzako aseguruak kontratatzea sustatzea” izeneko 40.1.01.42.02.479.00.04.5 
partidaren kontura.

— Eskaerak aurkezteko epea: 2017ko ekainaren 1etik 15era, biak barne.

Hirugarrena. Nekazaritzako foru diputatuari ahalmena ematea foru dekretu hau aplikatzeko 
eta garatzeko behar diren xedapen guztiak emateko, eta, zehazki, oinarri arautzaile hauen kon-
tra nahiz urteroko deialdia ebazten duen ebazpenaren kontra aurkezten diren errekurtsoak 
ebazteko.

Laugarrena. Foru dekretu hau ALHAOn argitaratzen den egunean jarriko da indarrean. Hala 
ere, 2016ko ekainaren 1etik aurrera izenpetutako poliza guztiak onartuko dira 2017an, ebazpen 
honetan ezartzen diren baldintzak betetzen badituzte.

Bosgarrena. 37/2015 Foru Dekretuaren eranskinaren 3.1.1. artikulua aldatzea. Hona nola 
geratuko den idatzita:

3.1.1 Zerga egoitza Arabako Lurralde Historikoan izatea.

— Pertsona juridikoetan betebehar hori betetzat emango da pertsona juridikoak edo erakun-
deak eta bazkideen ehuneko 50ek Europar Batasuneko lurralderen batean dutenean beren zerga 

eta sozietate egoitza, eta bazkideen ehuneko 50 horrek, aldi berean, kapital sozialaren ehuneko 
50eko partaidetza badu.

— Bazkide guztiek betetzen ez badute aurreko baldintza, kalte-ordainaren zenbatekoa hura 
betetzen ez duten bazkideen proportzioan txikituko da.

Seigarrena. 2017ko ekainaren 1etik aurrera indargabeturik geratuko dira 2.3, 2.4, 3.2 ,5.2, 6.2, 
7.2, 8.2, 8.3 artikuluak, 37/2015 Foru Dekretuaren eranskineko 2.3 eta 2.4 artikuluetan jasotzeko 
egoerengatiko kalte-ordainei buruzkoak.

Vitoria-Gasteiz, 2017ko martxoaren 14a

Diputatu nagusia
RAMIRO GONZÁLEZ VICENTE

Nekazaritza Saileko foru diputatua
EDUARDO AGUINACO LÓPEZ DE SUSO

ERANSKINA

1. artikulua. Xedea

Foru Dekretu honen xedea da Arabako Lurralde Historikoan produkzio ildo jakin bat du-
ten abeltzaintza ustiategientzako laguntzak arautzen dituzten oinarriak ezartzea, baldin eta 
abeltzaintzako aseguru polizak Agrosegurosekin izenpetzen badituzte.

2. artikulua. Onuradunak

Honako baldintza hauek betetzen dituzten pertsona fisiko edo juridikoak izan daitezke 
laguntzen onuradun:

2.1. Abeltzaintzako ustiategi baten titular izan behar dute; ustiategi horrek Arabako Lurralde 
Historikoko Abeltzaintzako Ustiategien Erregistroan egon behar du behar bezala izena emanda, 
eta abelburuak behar bezala identifikaturik, haien berri emanik eta erregistraturik egon behar 
dute Arabako Foru Aldundiaren abeltzaintza baliabideen datu baseetan, hori betebeharra de-
nean.

2.2. Zerga egoitza Arabako Lurralde Historikoan izatea.

— Pertsona juridikoetan betebehar hori betetzat emango da pertsona juridikoak edo erakun-
deak eta bazkideen ehuneko 50ek Europar Batasuneko lurralderen batean dutenean beren zerga 
eta sozietate egoitza, eta bazkideen ehuneko 50 horrek, aldi berean, kapital sozialaren ehuneko 
50eko partaidetza badu.

— Bazkide guztiek aurreko baldintza betetzen ez badute, kalte-ordainaren zenbatekoa hura 
betetzen ez duten bazkideen proportzioan txikituko da.

2.3. Onuradunek ez dute izan behar zehapenik laguntza eskatzen den urtearen aurreko azken 
hiru urteetan ezarrita, abereen osasunaren arloan indarrean den araudia urratzeagatik.

2.4. Zerga betebeharrak edo Gizarte Segurantzarekikoak egunean edukitzea, indarrean da-
goen arautegiaren arabera. Sozietate zibilek eta ondasun erkidegoek sozietatearen edo erkide-
goaren eta bazkideen betebehar horiek egunean daudela frogatu behar dute.

Horretarako, otsailaren 11ko 18/1997 Foru Dekretua aplikatuko da. Foru dekretu hori urriaren 
5eko 58/2004 Foru Dekretuak, dirulaguntzen onuradunek zerga betebeharrak bete dituztela 
egiaztatzeko prozedurari eta horrela egiaztatu beharrarekiko salbuespen araubideari buruzkoak, 
aldatu zuen partez.

2.5. Ez egotea sartuta dirua itzultzeko prozedura batean edo zehapen prozedura batean.

2.6 Eskatzaileak ez edukitzea ez administrazio zehapenik ez zigor penalik sexu bereizkeria-
gatik, Emakumeen eta gizonen arteko berdintasunerako Legearen ondorioz (4/2005 Legea, 
otsailaren 18koa).

3. artikulua. Laguntzen era, zenbatekoa eta ordainketa

3.a. Foru Dekretu honetan jasotako laguntzak itzuli beharrik gabeko dirulaguntzak izango 
dira.

3.b. Dirulaguntzen zenbatekoa Agrosegurosekin osasun arriskuak estaltzeko izenpetutako 
polizei ehuneko 65erainoko portzentajea aplikatuta ateratzen dena izango da. Horren ondorioe-
tarako, diruz laguntzekoak izango dira honakoak estaltzen dituzten aseguru lerroak:

— Behi aziendarako oinarrizko bermeak, abeltzaintzako saneamendu kanpainen arriskuak 
barruan sartuta.

— Behi aziendarako berme gehigarriak, aparteko saneamenduarengatik.

— Behi aziendarako berme gehigarriak, udan eta neguan bazka galeragatik.

— Hegazti ustiategierako oinarrizko bermeak, salmonellaren arriskuak estaltzeko.

Dirulaguntza hori kalkulatzeko, beste administrazio publiko batzuek emandakoak deskon-
tatuko dira. Dirulaguntzen zenbateko osoak ezin izango du, inolaz ere, polizaren ehuneko 65 
gainditu.

3.c. Diruz lagundu ahal izango dira 2016ko ekainaren 1etik 2017ko maiatzaren 31ra bitartean 
izenpetutako polizak.

4. artikulua. Laguntza eskabideak aurkezteko epea, lekua eta modua

4.a. Urtero, kasuan kasuko laguntza deialdia onartuko da, eta deialdi horretan hauek ager-
tuko dira:

— Eskaerak aurkezteko epea:

— Deialdia ebazteko erreserbatzen den kreditua.

— Diruz lagundu daitezkeen polizak izenpetzeko aldia.

4.b. Eskaerak inprimaki normalizatuan aurkeztuko dira, ondoren adierazten diren agiriekin 
batera, Arabako Foru Aldundiaren Erregistro Orokorrean edo Eskualdeko Nekazaritza Bulegoe-
tan, bai eta urriaren 1eko 39/2015 Legeak, administrazio publikoen administrazio prozedura 
erkidearenak, 16.4 artikuluan ezarritako lekuetan ere.

4.b.1. Oro har:

— NANaren edo IFZren kopia, Nekazaritza Sailak dagoeneko ez badauzka.

— Erantzukizunpeko aitorpena, urriaren 19ko !!/2016 Foru Arauak, Arabako Lurralde Histo-
rikoko dirulaguntzenak, onuradun izateko ezarritako baldintzak eskuratzeko debekurik eragiten 
ez diolakoa.

— Ziurtagiria, zerga betebeharrak eta Gizarte Segurantzarekikoak egunean dauzkalakoa. Hala 
ere, eskatzaileak Nekazaritza Saila izendatu ahal izango du eskuorde ziurtagiri horiei buruzko 
zerbitzuak eskatzeko.

— Agrosegurosekin egindako polizaren kopia.

Horretarako, otsailaren 11ko 18/1997 Foru Dekretua aplikatuko da. Foru dekretu hori urriaren 
5eko 58/2004 Foru Dekretuak, dirulaguntzen onuradunek zerga betebeharrak bete dituztela 
egiaztatzeko prozedurari eta horrela egiaztatu beharrarekiko salbuespen araubideari buruzkoak, 
aldatu zuen partez.

4.b.2. Eskatzailea pertsona juridikoa bada, aurrekoez gain, honako hauek aurkeztu beharko 
ditu:

— Dagoeneko Nekazaritza Sailaren esku ez badaude, eskritura publikoak, sozietatearen 
eratzeari edo aldatzeari buruzkoak, dagokion erregistro publikoan behar bezala inskribatuak, 
eta horrekin batera, erakundearen estatutuak.

— Eskaera sinatzen duen pertsonak duen ordezkatze ahalaren egiaztapena.

— Dagoeneko Nekazaritza Sailaren esku ez badago, sozietateko kide guztien NANaren fo-
tokopia, sozietate zibila, ondasun erkidegoa, oinordetza erkidegoa edo titularitate partekatuko 
erakundea den kasuan.

4.c. Eskabideetan akatsik atzematen bada edo eskabideak osatugabeak badira, instrukzio 
organoak, bidezkoa bada, interesdunei errekerimendua egingo die, 10 egun balioduneko 
epean, jakinarazpena jaso ondorengo egunetik aurrera, eskabidean exijitutako betekizunen 
falta ongitzeko edota behar diren dokumentuak aurkezteko; ohartaraziko zaie hala egin ezean es-
kaeran atzera egin dutela ulertuko dela, urriaren 1eko 39/2015 Legeak, administrazio publikoen 
administrazio prozedurarenak, xedatutakoarekin bat etorriz. Ondorio horietarako, larunbata ez 
da egun balioduna izango.

5. artikulua. Izapideak, ebazpena eta jakinarazpena

5.1 Eskaerak aurkezteko epa amaitu ondoren, espedienteak Nekazaritza Garapeneko 
Zerbitzuak izapidetuko ditu. Hark proposatuko du ebazpena.

5.2 Espedientea bideratu bitartean, laguntza kudeatzen duen organoak behar beste infor-
mazio eta agiri gehigarri eskatu ahal izango ditu ebazpen proposamena egiteko behar diren 
datuak zehaztu eta egiaztatzearren. Interesdunak ez badu ezer egiten izapide hau betetzeko, 
urriaren 1eko 39/2015 Legeak, administrazio publikoen administrazio prozedura erkidearenak, 
xedatutakoa beteko da.

5.3. Dirulaguntzak lehia prozeduraren bidez esleituko dira, dagoen kreditua bera dela muga. 
Emango diren laguntzen bolumen osoak dirulaguntza horietako guztira erabiliko den zenbate-
koa gainditzen badu, heinean banatuko da onuradunen artean, alegia, oinarri hauen arabera, 
laguntzetarako eskubidea duten onuradunen artean, eta, hala, dagozkion zenbatekoak gutxitu 
egingo dira.

5.4 Foru organo eskudunak ebatziko ditu espedienteak, indarrean den araudiaren arabera; 
espedienteari buruzko ebazpenak amaitu egiten du administrazio bidea, eta, haren aurka, 
administrazioarekiko auzi errekurtsoa aurkeztu ahal izango zaio Euskal Autonomia Erkidegoko 
Justizia Auzitegi Nagusiari, errekurtso hori arautzen duen araudiari jarraituz, hargatik eragotzi 
gabe aukerako berraztertzeko errekurtsoa aurkeztea.

5.5. Urriaren 1eko 39/2015 Legeak, administrazio publikoen administrazio prozedura er-
kidearenak, 21. artikuluan ezarritakoaren ondorioetarako, gehienez sei hilabete egongo dira 
prozeduraren ebazpena eman eta jakinarazteko, eskabideak aurkezteko epea bukatzen denetik 
aurrera. Epea amaitu ondoren ez bada ebazpen espresurik eman eta jakinarazi, adituko da 
isiltasun administratiboaren bidez ezezkoa eman dela, 38/2003 Legearen 25.5 artikuluan xeda-
tutakoaren arabera (38/2003 Lege Orokorra, azaroaren 17koa, dirulaguntzena).

5.6. Laguntzari buruzko ebazpenaren jakinarazpena banan-banan egingo da, eta, bertan, 
dirulaguntzaren zenbatekoa zehaztuko da, bai eta nola ordainduko den eta zer baldintza eta 
konpromiso hartzen diren ere; halaber, ezezkoa eman bada, zergatik azaldu beharko da.

6. artikulua. Balorazio Batzordea

6.1. Behin espediente guztiak izapidetu ondoren eta dagozkion ebazpen proposamenak 
eman ondoren, kide anitzeko balorazio organoak ebaluatu egingo ditu, eta txosten bat ere 
emango du, egindako ebaluazioaren emaitza zehaztuko duena, eta bai ere esleitzekoa den 

dirulaguntzaren zenbatekoa eta, hala balegokio, heinean banatzeko zer ehuneko aplikatu den, 
eta, orobat, espedienteei ezezkoa eman bazaie, zergatik.

6.2 Balorazioa eman behar duen kide anitzeko organoa honako hauek osatuko dute:

— Abeltzaintza Zerbitzuaren burua.

— Abeltzaintza Zerbitzuari atxikitako teknikari bat.

— Nekazaritzako Administrazio Kudeaketa Atalaren burua.

7. artikulua. Onuradunen betebeharrak

Oro har, laguntzen onuradunek honako betebehar hauek izango dituzte:

7.1 Emandako laguntza onartzea. Dirulaguntza emateko jakinarazpena jasotzen denetik ha-
mar egun balioduneko epean onuradunak ez badio berariaz eta idatziz uko egiten dirulaguntzari, 
onartu egin duela ulertuko da.

7.2. Arabako Foru Aldundiari, Herri Kontuen Euskal Epaitegiari eta Europar Batasuneko 
organo eskudunei edo haien izenean eginkizunak betetzen dituzten organismo edo zerbitzu 
publiko edo pribatuetako edozeini helaraztea emandako dirulaguntzari buruz eskatutako in-
formazioa, eta, halaber, erakunde horiek edo finantza kontroleko erakundeek egin beharreko 
egiaztapenak igarotzea.

8. artikulua. Betebeharrak ez betetzea eta dirulaguntzak itzultzea

8.1. Onuradunak, foru dekretu honetan eta aplikatzekoa den gainerako araudian ezarritako 
baldintza eta betebeharretako edozein bete ezean, edo dirulaguntza eskuratzen badu horreta-
rako ezarritako baldintzak bete gabe, galdu egingo du esleitutako laguntza jasotzeko eskubi-
dea, eta, hala balegokio, itzuli egin beharko dizkio jasotako diru zenbatekoak Arabako Foru 
Aldundiari, bai eta aplikatzekoak diren legezko interesak ere, hargatik eragotzi gabe 3/1997 
Foru Arauan xedatutakoaren arabera dagozkion akzioak baliatu ahal izatea (11/2016 Foru Araua, 
urriaren 19koa, Arabako Lurralde Historikoko dirulaguntzena).

8.2. Kopuru horiek diru sarreratzat hartuko dira, kasuan kasuko lege ondorioei begira.

8.3. Diru zenbatekoa itzularaztea, Nekazaritza Sailak itzulketa proposamenari buruzko txos-
tena ikusi eta gero emandako foru aginduaren ondorioa izango da, edo onuradunari aldez 
auretik entzunda egindako ikuskatze edo kontrolaren ondorioa.

8.4. Dirulaguntza itzultzeko prozeduraz gainera, urriaren 19ko 11/2016 Foru Arauak, Arabako 
Lurralde Historikoaren dirulaguntzenak, aurreikusitako arau hausteengatik zehapen prozedura 
abiarazi ahal izango da.

9. artikulua. Laguntza esleitzeko ebazpena aldatzea

Dirulaguntzak esleitzeko eta ordaintzeko kontuan hartu diren balditzetan aldaketaren bat 
eragiten bada – betiere, dirulaguntzaren helburua bete dela aditurik–, eta, hala balegokio, haue-
kin batera beste dirulaguntzaren bat eskuratu bada eta diruz lagundu daitekeen zenbatekoaren 
gehienezko muga gainditzen bada, gerta daiteke dirulaguntzak esleitzeko ebazpena alda da-
din eragitea. Horretarako, ordea, organo kudeatzaile eskudunak dagokion aldaketa ebazpena 
emango du, eta, bertan, esleitutako dirulaguntzaren zenbatekoak doitu egingo dira.

10. artikulua. Finantzaketa

Foru Dekretuan aurreikusitako laguntzetarako izendatutako baliabide ekonomikoak 
Nekazaritza Sailaren aurrekontu kredituetakoak izango dira, eta deialdian ezarritako zenbate-
koak izango dituzte muga.

11. artikulua. Laguntzen bateragarritasuna

Foru Dekretu honetan aurreikusten diren laguntzak bateragarriak dira beste herri adminis-
trazio batzuek emandakoekin, 3. artikuluan ezarritako mugak dituztela.

12. artikulua. Araudi aplikagarria

Foru Dekretu honetan arautzen diren laguntzak nahiz laguntzen horien onuradunak arau 
hauen pean egongo dira:

— 11/2016 Foru Araua, urriaren 19koa, Arabako Lurralde Historikoko dirulaguntzena.

— 38/2003 Lege Orokorra, azaroaren 17koa, dirulaguntzena, eta uztailaren 21eko 887/2006 
Errege Dekretuak onartutako aplikazio erregelamendua.

Aplikatzekoak diren Europar Batasunaren, estatuaren eta autonomia erkidegoaren araudie-
tan ezarritako gainerako xedapenak.

